
“СОРОС-КЫРГЫЗСТАН” ФОНДУНУН ГРАНТЫН АЛУУГА ӨТҮНМӨ ЖАЗУУГА СУНУШТАР
ӨТҮНМӨНҮ ТОЛТУРУУ БОЮНЧА СУНУШТАР

Урматтуу өтүнмө ээлери, төмөндө келтирилген “Сорос-Кыргызстан” Фондунун (мындан ары СКФ) грантын алууга өтүнмөнүн формасын түзүү/толтуруу боюнча талаптардын/сунуштардын маалыматтары менен дыкат таанышыңыздар. Ушул негизги эрежелерге жооп бербеген долбоордун Концепциясынын кайсы болбосун Формасы каралбастан, баш тартылат. 
ӨТҮНМӨНҮ ТОЛТУРУУ МАСЕЛЕЛЕРИ БОЮНЧА ЖАЛПЫ ЖОБОЛОР

Долбоордун негизги бөлүгү орус тилинде кандай болсо, кыргыз тилинде дагы ошондой толтурулат. Өтүнмөнү толтурууда Arial 10 тамгасын пайдалануу сунушталат, саптардын ортосу бир кабат өлчөмүндө берилип, документтин талаалары өзгөрүүгө учурабашы керек. Өтүнмөнүн 7 пунктунун бардыгы милдеттүү толтурууга жатат. 
ӨТҮНМӨНҮН НЕГИЗГИ БӨЛҮГҮН ТОЛТУРУУ БОЮНЧА СУНУШТАР/ТАЛАПТАР
КӨҢҮЛ БУРУҢУЗДАР: Өтүнмөнүн бозомтук талаалары СКФнын гранттык сынакты өткөрүү үчүн жооптуу кызматкерлери тарабынан толтурулат, Бул талааларды толтурбагыла!
Өтүнмөнү толтуруу өтүнмөнү толтуруунун милдеттүү (!) көрсөтмөлөрү менен башталат.
Андан ары, таблицада «Өтүнмө ээси жөнүндө маалымат» берилет
· Программа  - мында өтүнмө берилүүчү Программанын аталышы көрсөтүлөт. СКФнын программалары менен www.soros.kg сайтынан тааныша аласыңар;
· СКФнын ар бир программасынын сынагынын аталышы өз алдынча сынакка ээ, ал жыл ичинде жарыяланат, ошого ылайык, эгерде силер сынактык өтүнмө берсеңер, анда сынактын аталышын көрсөтүүңөр керек. Эгерде өтүнмө сынак жөнүндө жарыясыз берилсе, бул талаага силер “Сынактан тышкаркы өтүнмө” деп жазып коюшуңар керек;
· Өтүнмө ээси болгон уюмдун аталышы КР юстиция министрлигинин органдарында катталган күбөлүккө ылайык көрсөтүлөт;

· Өтүнмө ээси-уюмдун англис тилиндеги аталышы – бул милдеттүү толтурула турган талаа болуп саналат, анда Силердин уюмуңардын аталышы, уюштуруу – укуктук формасын кошуп (КБ, КФ, ККФ, мекеме жана башка) англис тилинде толтурулат; 

· Уюмдун түзүлгөн датасы – юридикалык жак катталган күбөлүккө ылайык көрсөтүлөт. 
· Силердин уюмуңар кайсы максатта түзүлгөн –  уюмдун миссиясы көрсөтүлөт.
· Юридикалык дарек (индексти көрсөтүү менен), уюштуруу документине ылайык (индекс, шаар, өлкө, көчөнүн/кичирайондун аталышы/номери, үйдүн №, офистин/квартиранын №);
· Факт жүзүндөгү дарек (индексти көрсөтүү менен), өтүнмө ээси менен кат жазышууларды жүргүзүү боюнча негизги дарек (индекс, шаар, өлкө, көчөнүн/кичирайондун аталышы/номуру, үйдүн №, офистин/квартиранын №);
· Телефон (кодду көрсөтүү менен), +996  (шаардын коду) – телефон номери;

· Факс (кодду көрсөтүү менен), + 996 (шаардын коду) –телефон номери;

· Электрондук дарек, өтүнмө ээсинин байланышуучу жагынын электрондук почтасынын дареги;

· Уюмдун вэб-сайты, эгерде ал, бар болсо;

· Уюмдун ИСНи – же юридикалык жак катталган күбөлүктөн, же салык төлөөчүнүн каттоо карточкасынан. 
· Көзөмөлдөө Кеңешинин/Өтүнмө берүүчү уюмдун башкармалыгынын мүчөлөрүнүн аты-жөнү – Маалыматтар өтүнмө берүү учурунда Уставга, же Уюштуруучулардын чогулушуна ылайык көрсөтүлөт. 
· Уюштуруучулардын аты-жөнү – маалыматтар Уставга ылайык (же Уюштуруучулардын Чогулушунун Протоколуна ылайык) көрсөтүлөт.
· Уюмдун жетекчисинин аты-жөнү;
· Кызматтардын аталышы (уюштуруу документтерине ылайык), маселен, директор, төрага, аткаруучу директор ж.б. сыяктуу;
· Долбоордун жетекчисинин аты-жөнү;
· Долбоордун бухгалтеринин аты-жөнү;
· Долбоордун бухгалтеринин телефону (кодун көрсөтүү менен), +996 (шаардын коду) – телефон номери;
Андан кийин таблица толтурулат: “Уюмдун акыркы 3 жылда башка донорлордон алган гранттары (азыркысы жана бүткөнү) жөнүндө маалымат” хронологиялык тартипте толтурулат, акыркы гранттан баштап. Долбоор боюнча иштин башталган датасы хронологиялык тартипте алынган гранттарды эсептөөдө аныктоочу болуп саналат. 
«Долбоор жөнүндө маалымат» таблицадан башталып, анда төмөнкүлөр көрсөтүлөт: 

· Орус жана кыргыз тилдеринде долбоордун аталышы – долбоордун аталышынын узундугу бош жерлерди кошуп, 255 символдон ашпоосу керек. 
· Долбоордун аталышы англис тилинде
· Долбоорду баштоонун жана аяктоонун пландаштырылган даталары: болжолдуу башталуу датасы жана аяктоо датасы. Грант боюнча финалдык чечим кабыл алуу датасы менен гранттык сынак боюнча дедлайндын датасынын ортосундагы аралык 2 айдан кемди түзүүсү керек.
· Долбоордун жалпы суммасы, $ – бул долбоордун бюджетинин жалпы суммасы АКШ долларында көрсөтүлөт. 
· СКФдан суралган сумма (АКШ долларында) – долбоордун жалпы суммасы менен дал келиши керек, же башка булактардан кошумча каржылоо бар болсо, азыраак болушу керек.
· Долбоордун аймакты камтышы – өзүңөрдүн долбоордук ишмердүүлүктү Кыргызстандын кайсы аймактарында жүзөгө ашырууну пландап жатканыңарды көрсөткүлө. 
· Бул долбоорго Силер дагы кайсы уюмдардан грант сурадыңар – бул долбоорду каржылоо боюнча сураныч менен кайрылган уюмдардын тизмесин жазгыла. Эгерде Силер долбоорду жеке каражатыңардын эсебинен кошумча каржылоону жүзөгө ашырууну пландаштырып жатсаңар, аны дагы бул талаага көрсөтүү керек. Маалымат үчүн: Силердин өтүнмөңөр боюнча акыркы чечимди кабыл алуу алдында СКФ өтүнмө ээлеринен долбоорду кошумча каржылоону тастыктоочу документтерди суроону өзүнө калтырат (документтердин тизмеси “Долбоорду гранттын алдында мониторингдөөнү баалоо барагында” белгиленген (3.11. Документ «Site visit checklist»).
· Силердин долбоордун катышуучуларынын ичинен бирөө же алардын бир туугандары эксперттик комиссиянын, сынактык комиссиянын, “Сорос-Кыргызстан” Башкармалыгынын кызматкери, мүчөсү болуп саналабы? – “Ооба” же “Жок” деп белгилөө керек. Бул суроого “ооба” деп жооп берген учурда, ал адамдын аты-жөнүн, ээлеген абалын көрсөтүү менен жоопко түшүндүрмө берүү керек. 
Андан ары долбоорду түздөн-түз сыпаттоо жүрөт, ал төмөндөгүлөрдү камтыйт:
1.Долбоордун таржымалы, максаттары жана милдеттери (300 сөздөн ашык эмес):
Бул бөлүм долбоорду, анын максаттарын жана милдеттерин абдан терең изилдөөгө арналган. Ушул себептен төмөндөгүлөрдү сыпаттоо керек: 
1.1.   Долбоордун максаты кандай?  - Силердин долбоордун максатын толук жазгыла. Максаты SMART принциптерине дал келиши керек: оңой, өлчөнгөн, конкреттүү адекваттуу жана ачык болушу керек.
1.2.  Долбоордун милдеттери кандай? – Долбоордун милдеттерин толук жазгыла.
1.3. Долбоордун максатынын жана милдеттеринин кыскача англис тилинде берүү жактырылат. Бул пунктун жок болуш же бар болушу өтүнмө боюнча чечим кабыл алууга терс таасирин тийгизбейт. 
2. Долбоорду ишке ашыруу механизми (300 сөздөн ашык эмес)

· Долбоорду ишке ашыруу механизми – Долбоорду ишке ашыруу механизмдерин көрсөткүлө, Силер кайсы ишмердик жана кандай иш-чараларды өткөрүү аркылуу коюлган милдеттерди чечүүнү пландаштырып жатасыңар.  
· Сыпатталган ишмердик жана иш-чара “Иш-чаралардын календардык планы” таблицасында көрсөтүлүшү керек. Таблицанын бардык тилкелери милдеттүү түрдө толтурулушу керек болуп саналат. “Иш-чаралар” тилкесинде долбоор боюнча уюштурулган дагы, түздөн-түз долбоордук дагы, бардык пландаштырылган ишмердиктерди тизмелөө керек (маселен, адабияттарды сатып алуу, жабдууларды сатып алуу, отчет даярдоо, тегерек үстөл, брошюраларды чыгаруу ж.б.у.с.) Айлар көрсөтүлгөн тилкелердин саны долбоордун билдирилген узактыгына туура келиши керек. “Аткаруучулар” тилкесинде пландаштырылган иш-чараны ишке ашыруу үчүн жооптуу болгон аткаруучунун ээлеген абалы жана аты-жөнү көрсөтүлөт. “Пландаштырылган бюджет” тилкесинде – бул иш-чара үчүн СКФдан суралган бюджеттин суммасы көрсөтүлөт. Сумма АКШ долларында көрсөтүлөт. Эгерде иш-чара каржы чыгымдарын талап кылбаса (маселен, “Донорго ортодогу отчетту даярдоо жана берүү”), анда тилкеге 0$ көрсөтүлөт. Бул тилкени “Долбоордун бюджети” тиркемесин толтургандан кийин толтуруу жеңилирээк болот. “Иш-чаралардын пландаштырылган бюджети” тилкеси боюнча жалпы жыйынтык сумма гранттын бюджетинин жалпы суралган суммасына дал келиши милдеттүү эмес, анткени календардык планда долбоордун жетекчисинин жана бухгалтеринин айлык акылары жана административдик/офисттик чыгымдардын наркы чагылдырылбайт. Бирок календардык планда көрсөтүлгөн иш-чаранын пландаштырылган бюджети “Долбоордун бюджети” таблицасында көрсөтүлгөн суралган бюджетке дал келиши керек.
Долбоордун болжолдуу (!) календардык планы
	Иш-чаралар / айлары
	1
	2
	3
	4
	5
	6
	7
	Аткаруучулар
	Иш-чаранын пландаштырылган бюджети

	1. Долбоорду ишке ашырууга даярдоо
	
	
	
	
	
	
	
	Директор, координатор
	$ 0

	2. Изилдөө жүргүзүү
	
	
	
	
	
	
	
	Тартылган  эксперттер
	$ 910

	3  Долбоордун катышуучулары менен жумушчу жолугушуу
	
	
	
	
	
	
	
	Координатор
	$ 100

	4  Конференция өткөрүү
	
	
	
	
	
	
	
	Координатор, бухгалтер
	$ 2560

	5. СКФга чыгармачылык жана каржылык отчетторду берүү 
	
	
	
	
	
	
	
	Координатор, бухгалтер
	$0


3. Долбоордун натыйжалары жана таасирлери: 

Долбоордун сандык жана сапаттык натыйжаларын/ийгиликтүүлүгүнүн индикаторлорун толук жазгыла. Силер тараптан өтүнмө берилген долбоор улуттук же жергиликтүү деңгээлдеги кайсы-бир көйгөйлөрдү чечүүгө багытталганы болжолдонот, Силердин долбоор кайсы көйгөйдү чечери жана долбоордун натыйжалары жергиликтүү коомдорго кандай таасир этерин түшүндүргүлө. Таблицаны толтургандан кийин долбоордун максаттуу аудиториясын долбоорду жүзөгө ашырууда кимдер негизги бенефцииарлар болуп саналарын, маселен, мүмкүнчүлүгү чектелген адамдар, студенттер, пенсионерлер, журналисттер ж.б.у.с. көрсөткүлө. Долбоорду ишке ашыруу боюнча Силердин негизги өнөктөштөрдү көрсөтүүдө кызматташуунун мүнөзүн, аларды долбоорго тартуунун механизмдерин жана деңгээлин жазгыла. 
4. Долбоордун туруктуулугу (200 сөздөн ашпоосу керек)

Бул бөлүктө коюлган суроолорго жооп берүү менен долбоорду ишке ашырууга байланышкан ишмердик, долбоор аяктагандан кийин кантип улантыларын көрсөтүү керек. “Долбоорду ишке ашыруунун узак мөөнөттүүлүгү” принцибине ылайык келүү үчүн уюмдар кандай кадамдарды кабыл аларын жазуу зарыл. 
5. Долбоорду ишке ашыруунун коркунучун баалоо 
Эксперттик Комиссиянын жана/же Көзөмөлдөө Кеңешинин өтүнмөнү колдоо, же андан баш тартуу жөнүндө маалымдалган чечимди кабыл алуусу үчүн долбоорду ишке ашыруудагы коркунучтарды жана мүмкүн болгон чектөөлөрдү көрсөтүү керек. Түшүнүктү системалаштыруу үчүн бул пунктта көрсөтүлгөн таблицаны толтуруу сунушталат. 
“Тобокелдик” тилкесинде мүмкүн болгон тобокелдиктердин тизмеси көрсөтүлөт.
“Тобокелдиктин маанилүүлүгү” тилкесинде “маанилүүлөр” же “абдан маанилүүлөр” көрсөтүлөт.
“Тобокелдиктин мүмкүндүгү” тилкесинде – “жогорку”, “орто”, “төмөнкү”, “абдан жогорку” “абдан төмөнкү” категорияларынын бири белгиленет. 
“Иш аракет” тилкесинде – коркунуч пайда болгон учурда аны азайтуу жана/же коюлган милдеттерди чечүү жана долбоордун максаттарына жетүү үчүн көйгөйлөрдү альтернативдүү чечүүнү тандоо үчүн Силер кабыл алууга даяр болгон аракеттердин топтомун жазышыңар керек. 
“Иш аракетке жоопкер адам” тилкесинде – көрсөтүлгөн коркунучту азайтуу боюнча алдын алуучу чараларды кабыл алууга жоопкерчиликтүү долбоордун адамы көрсөтүлөт. 
6. Маалыматтык чагылдыруу (200 сөздөн көп эмес)

Силердин уюмдун долбоорунун максаттарына жетүү үчүн медиа-план түзүлүүсү зарыл. Пландаштыруунун мындай түрү долбоорду ишке ашыруу жөнүндө маалыматка кызыкдар топторду жана уюмдарды; коомчулук менен байланышуунун максаттарын жана методдорун аныктайт. Мындай пландаштыруу долбоордун алкагындагы ишмердик жана анын натыйжалары жөнүндө кабарландырылышы керек болгондордун ар бирин кабарлоо мүмкүндүгүн камсыз кылат. 
Силердин уюмдун медиа мүмкүндүгүн баалоо үчүн төмөндөгү маалыматтарды бергиле: Силер долбоордук ишмердикти кантип чагылдырганы жатасыңар (ЖМКда жаңылык репортаждарын жана талдоо макалаларын даярдоо (ЖМКнын жана сайттардын аталыштарын көрсөткүлө); пресс-конференцияларды өткөрүү же долбоорго журналисттердин катышуусу; басма жана электрондук продукцияларды басып чыгаруу жана таратуу)? 
7. Өтүнмөлөрдү классификациялоо: лобби – лобби эмес
“Силердин долбооруңар лобби-курам бөлүктөрү бар болгондугун караштырабы? (Жооп түзүү үчүн Силерге төмөндө келтирилген чек-баракты толтурууга туура келет)” деген суроого жооп берүү үчүн  Силер бул пункттун алдында келтирилген таблицаны толтурушуңар керек. Таблицаны толтуруунун натыйжасында айтып берүүлөр пайда болуп, Силер суроого жооп бере аласыңар. 
8. Долбоордун бюджети
Гранттарды башкарууда каржы-бюджеттик иштин натыйжалуулугун жогорулатуу максаттарында өтүнмө ээси  http://soros.kg/grantovaya-deyatel-nost/formy-zayavok дареги боюнча сайттан көчүрүп алууга мүмкүн болгон Exсel форматындагы Бюджеттин формасын толтуруусу керек (“Гранттык ишмердик” – “Өтүнмөлөрдүн формалары” – “Бюджеттин формасы”).
Бюджет АКШ долларында эсептелерин жана сураларын эске алуу маанилүү.
Excel форматындагы форманы толтурууда төмөндөгүлөрдү эске алуу зарыл:
· Файлда төрт бет бар: “Жалпы”, Транши”, “Эмгек акы” жана “Деталдар”
Алгач “Эмгек акы” жана “Деталдар” бөлүмүн толтуруу сунушталат.
· Өтүнмө ээси таблицаны каптоосуз толтурат. 
· Таблицанын бозомтук түс менен белгиленген талаалары автоматтык түрдө эсептелет.
· Ортодогу жыйынтыктар менен талаалар (“Иш-чара” статьясы”) сары түс менен белгиленет.
Эгерде бир нече иш-чара пландаштырылса, анда ортодогу жыйынтыктар менен сапты ар бир иш-чара боюнча түзүү керек. 
· Таблицадагы (“Офистик” статьясынан башка) саптардын саны өтүнмөө ээси тарабынан өз алдынча жөнгө салынышы мүмкүн. 
· “Жалпы” бөлүмүндөгү “I. Чыгымдар” бөлүгү жана II бөлүм “Транштагы” II “Транш боюнча бюджеттин статьясын бөлүштүрүү” бөлүгү автоматтык түрдө толтурулат.
“Эмгек акы” бөлүмүн толтуруу 
“Эмгек акы” бөлүмүн толтурууда долбоордун ар бир катышуучусу үчүн алгач “Айга чегерилди” жана “Айлардын саны” тилкелерин толтуруу сунушталат, анткени анын ичинде эмгек акыны төлөө пландаштырылат. Мында СКФнын каржылоосунун жалпы наркы төлөөнүн, кирешеге салыктын (кармап калууну эсепке албоо) жана социалдык чегерүүлөрдүн суммасына автоматтык түрдө эсептелет. 
“Деталдар” бөлүмүн толтуруу
“Деталдар” бөлүмүн толтурууда чыгымдардын статьяларын пландаштыруу боюнча алгач “Бирдик үчүн баа” жана “Саны” пункттарын толтуруу керек, жыйынтыктоочу сумма автоматтык түрдө эсептелет. Жеке салым, же үчүнчү тараптын каржылоосу болгон учурда “Башка булактар” пунктуна салымдын суммасын кол менен жазып киргизүү керек, КБ Институтунун/”Сорос-Кыргызстан” Фондунун салымы автоматтык түрдө эсептелет. Мындан сырткары, бюджеттин бардык статьялары боюнча кыскача статьяларды берүү керек. 
Маанилүүлөр:

·  “Иш-чаралар” статьясындагы чыгымдарда бардык пландаштырылган иш-чаралардын сметасын көрсөтүү керек. Мында ар бир иш-чаранын наркын эсептеп чыгаруу керек (б.а. ортодогу жыйынтыктар менен сапты кошуу керек)
· Иш-чаралардын календардык планында пландаштырылган (өтүнмөнүн тексттик бөлүгү) жана “Иш-чаралар” статьясындагы чыгымдар чагылдырылган иш-чаралар бирдей аталышка ээ болуусу кажет. 
· Эгерде календардык планда пландаштырылган иш-чара СКФнын каржылоосун талап кылбаса, анда Өтүнмөнүн бюджетине комментарийлерде көрсөтүү керек. 
·  “Транспорттук” чыгымдар статьясындагы маршрутту көрсөтүү (жолго чыгуу пункту, жетүү пункту) жана транспорттун түрүн көрсөтүү милдеттүү болуп саналат.
“Транш боюнча бюджеттин статьяларын бөлүүнү толтуруу
· Бюджеттин (пландаштырылган чыгымдар) статьяларын транш боюнча бөлүштүрүү долбоордун календардык планына ылайык жүргүзүлөт. 
· Транш боюнча СКФдан суралган бюджет гана бөлүштүрүлөт. 
· Өтүнмө ээси өз алдынча төлөмдүн графигин жана отчеттуулукту, транштардын санына ылайык отчеттук мезгилди белгилейт. Мында төмөндөгүлөрдү эске алуу зарыл:
· Гранттын бардык суммасы грант алуучуга бир транш менен которулбайт
· Бир транш 3 (үч) айдан ашык эмес мөөнөткө которулат
· Бюджетти транш боюнча бөлүү “Эмгек акы” жана “Деталдар” барагында гана өтүнмө ээси тарабынан толтурулат. Бюджеттик форманын башка барактарында бул сумма автоматтык түрдө эсептелет. 
· Отчеттук мезгил – бул Силер отчеттуулук түзүүчү ортодогу мезгил. Отчеттук мезгилди толук календардык айларда, маселен, 01.03.2013 – 31.05.2013 деп көрсөтүү сунушталат. Мында отчетту берүүнүн датасы отчеттук мезгилдин билдирилген датасынын акыркы датасынан кеч болгондо, бир жумадан көп эмес болушу керек. 
· Отчеттун датасы менен кийинки транштын датасынын ортосунда СКФнын (Гранттык бөлүмдүн кызматкерлеринин программасы менен) кызматкерлеринин отчеттуу текшерүү жана сын-пикир болгондо отчетту кайра иштеп чыгуу үчүн кетүүчү 7 жумушчу күндүк аралыкты калтыруу сунушталат 
“Өтүнмө ээси жөнүндө маалыматты” жана “Долбоор жөнүндө маалыматты” толтуруу кол коюу жана мөөр басуу менен белгиленет. Уюмдун биринчи жетекчиси уюмдун өтүнмөсүнө өзүнүн колун коюу жана мөөр басуу менен күбөлөндүрүшү керек, мында өтүнмөдөгү берилген уюм жөнүндөгү маалыматтын тууралыгы тастыкталат. Уюмдун жетекчиси “Өтүнмө ээсинин” сол тилкесине кол коюп, мөөр басат. СКФнын кызматкери өтүнмөнүн оң тилкесине кол коет. 
Өтүнмөгө тиркелген документтер өтүнмөнүн ажырагыс бөлүгү болуп саналат:
· Уюмду юридикалык жак катары мамлекеттик каттоо жөнүндө күбөлүктүн көчүрмөсү
· Мамлекеттик салык инспекциясында эсепке алуу жөнүндө салык төлөөчүнүн каттоо карточкасынын көчүрмөсү
· Долбоордун жетекчисинин жана долбоордун бухгалтеринин таржымалы
· Эгерде электрондук почта менен жөнөтүлбөгөн болсо, электрондук алып жүрүүчүдө (CD, флеш-эс-тутум), долбоордун электрондук версиясы
(!) СКФ кошумча документтерди суроо укугун өзүнө калтырат, (http://soros.kg/images/grantsForms/newdocs_2010/support_documents.doc сайтын карагыла)
“Гранттык ишмердик” – “Өтүнмө формалары” – “Өтүнмөгө тиркелүүчү коштомо документтер”

